
जिसका उत्‍तर 03 अप्रैल, 2017 को दिया जाना है ।
.....
प्रधान मंत्री कृषि सिंचाई योजना के अंतर्गत निधियों और परियोजनाओं की स्थिति
3673. श्री कपिल सिब्बल: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या यह सच है कि वित्तीय वर्ष 2016-17 के मध्य में प्रधान मंत्री कृषि सिंचाई योजना (पी.एम.के.एस.वाई.) को मंत्रालय को हस्तांतरित कर दिया गया है, यदि हां, तो तत्‍संबंधी ब्यौरा क्या है; 
(ख) 
क्या यह भी सच है कि सूक्ष्म सिंचाई के अंतर्गत 800,000 हेक्टेयर भूमि हेतु 2340 करोड़ रुपये आवंटित किए गए थे, यदि हां, तो तत्‍संबंधी ब्यौरा क्या है; 
(ग) 
क्या केवल 236,000 हेक्टेयर भूमि को ही 50 प्रतिशत निधि का लाभ प्राप्त हुआ है, यदि हां, तो निधियों के आवंटन में गलत गणना के क्या कारण हैं; और 
(घ) 
बची हुई परियोजनाओं और अपेक्षित पूंजी के ब्यौरे सहित परियोजनाओं की स्थिति और अपेक्षित अतिरिक्त निधि, यदि कोई, के संबंध में राज्य/संघ राज्य क्षेत्र-वार ब्यौरा क्या है?
उत्‍तर
जल संसाधन, नदी विकास और गंगा संरक्षण राज्‍य मंत्री (डॉ. संजीव कुमार बालियान)
(क) प्रधानमंत्री कृषि सिंचाई योजना (पीएमकेएसवाई) को वर्ष 2015-16 के दौरान शुरू किया गया था जिसका उद्देश्य खेतों में अधिक से अधिक जल पहुंचाने तथा सुनिश्चित सिंचाई के अंतर्गत कृषि योग्य क्षेत्र में विस्तार करने, कृषि जल उपयोग कुशलता में सुधार करने एवं स्थायी जल संरक्षण पद्धतियों की शुरूआत करना है। केंद्रीय मंत्रिमंडल ने 27.07.2016 को पीएमकेएसवाई के सभी घटकों अर्थात एआईबीपी एवं एचकेकेपी, एमजीएनआरईजीएस, वाटरशेड विकास, प्रति बूंद अधिक फसल के सभी घटकों के समग्र समन्वय एवं परिणाम केंद्रित मॉनिटरिंग के साथ सीएडीडब्ल्यूएम सहित 99 प्राथमिकता वाली परियोजनाओं को दिसंबर, 2019 तक पूरा करने को सुनिश्चित करने के लिए इस मंत्रालय के अंतर्गत मिशन की स्थापना को अनुमोदन प्रदान किया गया था।
(ख) से (घ) वर्ष 2016-17 के दौरान पीएमकेएसवाई के प्रति बूंद अधिक फसल के घटक के लिए 2340 करोड़ रुपए (बजट प्राक्कलन) की राशि आवंटित की गई थी। चालू वर्ष के दौरान 1990 करोड़ रुपए के संशोधित प्राक्कलन की तुलना में सूक्ष्म सिंचाई एवं अन्य कार्यों, दोनों के लिए प्रति बूंद अधिक फसल के अंतर्गत 1991.17 करोड़ रुपए जारी किए गए हैं। 
राज्यों द्वारा वर्ष 2016-17 के दौरान अभी तक 8.0 लाख हे. के लक्ष्य की तुलना में सूक्ष्म सिंचाई के अंतर्गत 6.34 लाख हे. को कवर करने की सूचना दी गई है। इसके अलावा, वर्ष 2016-17 के दौरान सूक्ष्म सिंचाई के अंतर्गत 8 लाख हे. के निर्धारित लक्ष्य को पाने के लिए प्रति बूंद अधिक फसल घटक के समग्र बजट में से सूक्ष्म सिंचाई उपघटक के लिए राज्य विशिष्ट लक्ष्य के अनुसार निधि जारी की गई है।






